
W Gabra tal-gurisprudenza

SENTENZA TAL-QORTI TAL-GUSTIZZJA (It-Tielet Awla)

19 ta’ Marzu 2020*

“Rinviju ghal decizjoni preliminari — Kooperazzjoni gudizzjarja fmaterji kriminali — Pro¢edura ta’
konfiska tal-assi miksuba illegalment fl-assenza ta’ kundanna kriminali — Direttiva 2014/42/UE — Kamp
ta’ applikazzjoni — De¢izjoni Kwadru 2005/212/GATI”

Fil-Kawza C-234/18,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mis-Sofiyski gradski sad (il-Qorti tal-Belt ta’ Sofija, il-Bulgarija), permezz ta’ decizjoni tat-
23 ta’ Marzu 2018, li waslet fil-Qorti tal-Gustizzja fit-3 ta” April 2018, fil-procedura

Komisia za protivodeystvie na koruptsiyata i za otnemane na nezakonno pridobitoto imushtestvo
S

BP,

AB,

PB,

“Trast B” OOD,

“Agro In 2001” EOOD,

“ACounT Service 2009” EOOD,

“Invest Management” OOD,

“Estate” OOD,

“Bromak” OOD,

“Bromak Finance” EAD,

“Viva Telekom Bulgaria” EOOD,

“Balgarska Telekomunikationna Kompania” AD,

“Hedge Investment Bulgaria” AD,

“Kemira” OOD,

* Lingwa tal-kawza: il-Bulgaru.

MT

“Dunarit” AD,

“Technologichen Zentar-Institut Po Mikroelektronika” AD,
“Evrobild 2003” EOOD,

“Technotel Invest” AD,

“Ken Trade” EAD,

“Konsult Av’ EOOD,

Louvrier Investments Company 33 SA,
EFV International Financial Ventures Ltd,
Interv Investment SARL,

LIC Telecommunications SARL,

V Telecom Investment SCA,

V2 Investment SARL,

Empreno Ventures Ltd,

fil-prezenza ta”:

Corporate Commercial Bank, fi stralg,

IL-QORTI TAL-GUSTIZZJA (It-Tielet Awla),
komposta minn A. Prechal, President tal-Awla, K. Lenaerts, President tal-Qorti tal-Gustizzja, R. Silva
de Lapuerta, Vici President tal-Qorti tal-Gustizzja, li qeghdin jagixxu bhala Mhallfin tat-Tielet Awla,
L.S. Rossi (Relatur) u J. Malenovsky, Imhallfin,

Avukat Generali: E. Sharpston,

Registratur: M. Aleksejev, Kap ta’ Divizjoni,

wara li rat il-procedura bil-miktub u wara s-seduta tal-5 ta’ Gunju 2019,
wara li kkunsidrat l-osservazzjonijiet ipprezentati:

— ghal Komisia za protivodeystvie na koruptsiyata i za otnemane na nezakonno pridobitoto
imushtestvo, minn P. Georgiev u N. Kolev, bhala agenti,

— ghal BP, minn L. E. Karadaliev, advokat,
— ghal AB, minn S. A. Stoyanov, advokat,
— ghal PB, minn D. V. Kostadinova u S. Pappas, advokati,

— ghal “Trast B” OOD, minn S. A. Stoyanov, advokat,

— ghal “Dunarit” AD, minn T. S. Trifonov, advokat,

— ghal Corporate Commercial Bank, fi stral¢, minn K. H. Marinova u A. N. Donov, bhala agenti,
— ghall-Gvern Bulgaru, minn L. Zaharieva u T. Mitova, bhala agenti,

— ghall-Gvern Cek, minn M. Smolek, J. VI4¢il u A. Kasalick4, bhala agenti,

— ghall-Irlanda, minn J. O’Connor, M. Browne, C. Durnin, M. Berry u A. Joyce, bhala agenti, assistiti
minn D. Dodd, BL, B. Murray u N. Butler, SC,

— ghall-Kummissjoni Ewropea, minn R. Troosters u Y. G. Marinova, bhala agenti,
wara li semghet il-konkluzjonijiet tal-Avukat Generali fis-seduta tal-31 ta’ Ottubru 2019,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tad-Direttiva 2014/42/UE tal-Parlament
Ewropew u tal-Kunsill tat-3 ta’ April 2014 dwar l-iffrizar u l-konfiska ta’ mezzi strumentali u r-rikavat
minn attivita kriminali fl-Unjoni Ewropea (GU 2014, L 127, p. 39, rettifika fil-GU 2014, L 138, p. 114).

Din it-talba tressqet fil-kuntest ta’ tilwima bejn il-Komisia za protivodeystvie na koruptsiyata i za
otnemane na nezakonno pridobitoto imushtestvo (il-Kummissjoni ghall-Glieda kontra 1-Korruzzjoni u
-Konfiska tal-Assi Miksuba Illegalment, il-Bulgarija) (iktar ’il quddiem il-“Kummissjoni Inkarigata
rabta ma’ BP jew li huma kkontrollati minn BP, li tirrigwarda talba ghal konfiska ta’ assi miksuba
illegalment minn BP u minn dawn il-persuni.

II-kuntest guridiku
Id-dritt tal-Unjoni

Id-Decizjoni Kwadru 2005/212/GAI

Il-premessi 1, 5 u 10 tad-Decizjoni Kwadru tal-Kunsill 2005/212/GAI tal-24 ta’ Frar 2005 dwar
il-konfiska ta’ rikavati, mezzi strumentali u proprjeta konnessi mal-kriminalita (GU 2006, L 159M,
p. 223), huma fformulati kif gej:

“(1) L-ghan ewlieni tal-kriminalita organizzata transkonfinali huwa l-gwadann finanzjarju. Ghalhekk,
sabiex ikun effikaci, kwalunkwe tentattiv sabiex tali kriminalita tigi prevenuta u miggielda
ghandu jiffoka fuq it-traccar, l-iffrizar, il-qbid u Il-konfiska tar-rikavati tal-kriminalita.
Madankollu, dan ikun difficli, inter alia, minhabba differenzi bejn il-ligijiet ta’ 1-Istati Membri
fdan il-qasam.

[...]

(5) Skond ir-Rakkomandazzjoni 19 fil-Pjan ta’ Azzjoni ta’ 1-2000 intitolat ‘Il-prevenzjoni u l-kontroll
tal-kriminalita organizzata: strategija ta’ 1-Unjoni Ewropea ghall-bidu tal-millennju 1-gdid’, li gie
approvat mill-[Kunsill tal-Unjoni Ewropea] fis-27 ta’ Marzu 2000, ghandu jsir ezami

tal-possibbilta tal-htiega ta’ strument li, b’kont mehud ta’ l-aqwa prattika fl-Istati Membri u
bir-rispett dovut ghall-prin¢ipji legali fundamentali, jintroduci 1-possibbilta li tigi mitigata, skond
il-ligi kriminali, civili jew fiskali, skond il-kaz, l-onus tal-prova dwar id-derivazzjoni ta’ l-assi
fil-pussess ta’ persuna kundannata ghal reat konness mal-kriminalita organizzata.

[...]

(10) L-ghan ta’ din id-Decizjoni Kwadru huwa li jigi zgurat li I-Istati Membri kollha jkollhom regoli
effikaci li jiggvernaw il-konfiska ta’ rikavati tal-kriminalita, inter alia fir-rigward ta’ l-onus
tal-prova dwar id-derivazzjoni ta’ l-assi fil-pussess tal-persuna kkundannata ghal reat konness
mal-kriminalita organizzata. Din id-De¢izjoni Kwadru hija marbuta ma’ abbozz Daniz [proposta
Daniza] ta’ Decizjoni Kwadru dwar ir-rikonoxximent rec¢iproku fi hdan I-Unjoni Ewropea ta’
decizjonijiet li jikkoncernaw il-konfiska ta’ rikavati tal-kriminalita u l-kondivizjoni ta’ assi, li qed
jigi prezentat fl-istess waqt.”

L-ewwel sar-raba’ inciz tal-Artikolu 1 ta’ din id-decizjoni kwadru jipprovdu:
“Ghall-finijiet ta’ din id-De¢izjoni Kwadru:

‘rikavati’ tfisser kwalunkwe vantagg ekonomiku minn reati kriminali. Dawn jistghu jikkonsistu minn
kwalunkwe forma ta’ proprjeta kif definita fl-inciz li gej,

— ‘proprjeta’ [assi] tinkludi proprjeta ta’ kwalunkwe deskrizzjoni, kemm jekk korporali jew mhux
korporali, kemm mobbli jew immobbli, u d-dokumenti jew l-istrumenti legali li juru t-titolu ghal
tali proprjeta jew l-interess fiha,

— ‘mezzi strumentali’ tfisser kwalunkwe proprjeta wzata jew intiza li tigi wzata, bi kwalunkwe mod,
kompletament jew parzjalment, sabiex jigi mwettaq reat kriminali jew jigu mwettqa reati kriminali,

— ‘konfiska’ tfisser penali jew mizura, ordnata minn qorti b’segwitu ghal procedimenti fir-rigward ta’
reat kriminali jew reati kriminali, li jirrizultaw fil-privazzjoni finali ta’ proprjeta”.

L-Artikolu 2 tal-imsemmija decizjoni kwadru, intitolat “Konfiska”, jipprovdi:
“l. Kull Stat Membru ghandu jiehu l-mizuri necessarji sabiex ikun jista’ jikkonfiska, kompletament jew
parzjalment, mezzi strumentali u rikavati ta’ reati kriminali punibbli bi prigunerija ghal zmien ta’ izjed

minn sena, jew bil-privazzjoni ta’ proprjeta ta’ valur korrispondenti ghal tali rikavati.

2. Fir-rigward ta’ reati fiskali, l-Istati Membri jistghu juzaw proceduri ohra barra l-proceduri kriminali
sabiex jipprivaw lill-awtur tar-reat mir-rikavati tar-reat.”

Intitolat “Setghat estizi ta’ konfiska”, 1-Artikolu 3 ta’ din l-istess decizjoni kwadru jipprevedi,
fil-paragrafu 2(c) u fil-paragrafu 4 tieghu:

“2. Kull Stat Membru ghandu jiehu l-mizuri necessarji sabiex jippermetti l-konfiska skond dan
l-Artikolu mill-inqas:

[...]

c) fejn jigi stabbilit li l-valur tal-proprjeta huwa sproporzjonat ghad-dhul legali tal-persuna kundannata
u qorti nazzjonali, abbazi ta’ fatti specifi¢i, hija konvinta bis-shih li 1-proprjeta in kwistjoni giet
mill-attivita kriminali ta’ dik il-persuna kundannata.

[...]

4. L-Istati Membri jistghu juzaw proceduri ohra barra l-proceduri kriminali sabiex jipprivaw lill-awtur
mill-proprjeta in kwistjoni.”

L-Artikolu 4 tad-Decizjoni Kwadru 2005/212 jipprevedi:

“Kull Stat Membru ghandu jiehu l-mizuri necessarji sabiex jizgura li l-partijiet interessati milquta
mill-mizuri taht 1-Artikoli 2 u 3 jkollhom rimedji legali effikaci sabiex jipprezervaw id-drittijiet
taghhom.”

L-Artikolu 5 ta’ din id-de¢izjoni kwadru jiddikjara:

“Din id-Dec¢izjoni Kwadru ma ghandhiex ikollha l-effett li tbiddel l-obbligu tar-rispett tad-drittijiet
fundamentali u tal-prin¢ipji fundamentali, inkluza partikolarment il-prezunzjoni ta’ l-innocenza kif
affermata fl-Artikolu 6 [UE].”

L-Artikolu 6(1) tal-imsemmija decizjoni kwadru jipprevedi:

“L-Istati Membri ghandhom jadottaw il-mizuri necessarji biex jikkonformaw ma’ din id-De¢izjoni
Kwadru sa 15 ta’ Marzu 2007.”

Id-Decizjoni Kwadru 2006/783/GAI

Skont il-premessa 8 tad-Decizjoni Kwadru tal-Kunsill 2006/783/GAI tas-6 ta’ Ottubru 2006 dwar
l-applikazzjoni tal-principju ta’ rikonoxximent rec¢iproku ghal ordnijiet ta” konfiska (GU 2010, L 239M,
p. 340):

“L-ghan ta’ din id-De¢izjoni Kwadru hu li jiffacilita 1-koperazzjoni bejn l-Istati Membri fir-rigward
tar-rikonoxximent u l-esekuzzjoni ta’ ordnijiet ta’ konfiska ta’ proprjeta sabiex Stat Membru jkun
obbligat li jirrikonoxxi u jesegwixxi, fit-territorju tieghu, ordnijiet ta’ konfiska mahrugin minn qorti ta’
Stat Membru iehor li ghandha l-kompetenza f'materji kriminali. Din id-Decizjoni Kwadru hija marbuta
mad-Decizjoni Kwadru [2005/212]. L-ghan ta’ dik id-De¢izjoni Kwadru hu li jizgura li 1-Istati Membri
kollha jkollhom regoli effettivi li jirregolaw il-konfiska ta’ rikavati minn reati, inter alia frelazzjoni ma’
l-obbligu tal-prova fir-rigward tas-sors ta’ l-assi li ghandha persuna hatja ta’ reat li ghandu x’jagsam
mal-kriminalita organizzata.”

Id-Direttiva 2014/42
Il-premessi 9, 22 u 23 tad-Direttiva 2014/42 jiddikjaraw:

“(9) Din id-Direttiva ghandha l-ghan li temenda u li tespandi d-dispozizzjonijiet tad-Decizjonijiet
[Qafas tal-Kunsill 2001/500/GAI tas-26 ta’ Gunju 2001 dwar il-hasil tal-flus, l-identifikazzjoni,
l-intraccar, l-iffrizar, il-qbid u l-konfiska tal-mezzi u l-qligh mill-kriminalita (GU Edizzjoni
Specjali bil-Malti, Kapitolu 19, Vol. 4, p. 158),] u [2005/212]. Dawk id-Dec¢izjonijiet Kwadru
ghandhom jigu parzjalment sostitwiti ghall-Istati Membri marbuta b’din id-Direttiva.

(22) Din id-Direttiva tistabbilixxi regoli minimi. Ma zzommx lill-Istati Membri milli jipprevedu
setghat aktar estensivi fil-ligi nazzjonali taghhom, inkluz, perezempju, fir-rigward tar-regoli
taghhom dwar l-evidenza.

(23) Din id-Direttiva tapplika ghar-reati kriminali li jaqghu fl-ambitu tal-istrumenti elenkati
hawnhekk. Fl-ambitu ta’ dawk l-istrumenti, 1-Istati Membri ghandhom japplikaw konfiska estiza
tal-inqas ghal certi reati kriminali kif definiti fdin id-Direttiva.”

L-Artikolu 1 ta’ din id-direttiva jipprovdi:

“1. Din id-Direttiva tistabbilixxi regoli minimi dwar l-iffrizar tal-proprjeta fid-dawl tal-possibbilta li tigi
kkonfiskata sussegwentement u dwar il-konfiska tal-proprjeta fmaterji kriminali.

2. Din id-Direttiva hija minghajr pregudizzju ghall-proceduri li I-Istati Membri jistghu juzaw biex
jikkonfiskaw il-proprjeta inkwistjoni.”

L-Artikolu 2 tal-imsemmija direttiva jipprevedi:

“Ghall-finijiet ta’ din id-Direttiva, japplikaw id-definizzjonijiet li gejjin:

1) ‘rikavat’ tfisser kwalunkwe vantagg ekonomiku li jirrizulta, direttament jew indirettament minn reat
kriminali; dan jista’ jikkonsisti minn kwalunkwe forma ta’ proprjeta u jinkludi kwalunkwe
investiment mill-gdid jew kwalunkwe trasformazzjoni li jsiru sussegwentement ta’ rikavat dirett u
kwalunkwe beneficcju ta’ valur;

2) ‘proprjeta’ [assi] tfisser proprjeta ta’ kwalunkwe deskrizzjoni, kemm jekk materjali kif ukoll jekk
immaterjali, mobbli jew immobbli u d-dokumenti jew l-istrumenti legali li jixhdu dritt jew interess
fi proprjeta bhal din;

3) ‘mezzi strumentali’ tfisser kwalunkwe proprjeta uzata jew mahsuba biex tintuza, bi kwalunkwe
mod, kompletament jew parzjalment, biex jitwettaq reat kriminali jew biex jitwettqu reati
kriminali;

4) ‘konfiska’ tfisser cahda definittiva minn proprjeta ordnata minn qorti fir-rigward ta’ reat kriminali;

5) ‘iffrizar’ tfisser il-projbizzjoni temporanja tat-trasferiment, tal-qerda, tal-konverzjoni, tac-cessjoni
jew tal-moviment ta’ proprjeta jew l-assunzjoni temporanja ta’ kustodja jew ta’ kontroll ta’
proprjeta;

6) ‘reat kriminali’ tfisser reat kopert minn kwalunkwe strument elenkat fl-Artikolu 3.”

L-Artikolu 3 tad-Direttiva 2014/42 huwa redatt kif gej:

“Din id-Direttiva ghandha tapplika ghar-reati kriminali koperti minn:

a) Il-Konvenzjoni mfassla skont I-Artikolu K.3(2)(c) tat-Trattat dwar 1-Unjoni Ewropea dwar il-glieda
kontra l-korruzzjoni li tinvolvi uffi¢jali tal-Komunitajiet Ewropej jew uffi¢jali tal-Istati Membri
tal-Unjoni Ewropea [(GU Edizzjoni Spe¢jali bil-Malti, Kapitolu 19, Vol. 1, p. 53)] [...];

b) Id-Decizjoni Kwadru tal-Kunsill 2000/383/GALI tad-29 ta’ Mejju 2000 dwar li tizdied il-protezzjoni
permezz ta’ pieni kriminali u sanzjonijiet ohra kontra l-iffalsifikar inkonnessjoni mad-dhul tal-euro
[(GU Edizzjoni Spegjali bil-Malti, Kapitolu 19, Vol. 1, p. 187)];

¢) Id-Decizjoni Kwadru tal-Kunsill 2001/413/GAI tat-28 ta’ Mejju 2001 li tiggieled frodi u ffalsifikar
ta’ mezzi ta’ hlas bi flus mhux kontanti [(GU Edizzjoni Spe¢jali bil-Malti, Kapitolu 15, Vol. 6,
p. 123)];

d) Id-Decizjoni Qafas [2001/500];

e) Id-Decizjoni Kwadru tal-Kunsill 2002/475/GAI tat-13 ta’ Gunju 2002 dwar il-glieda kontra
t-terrorizmu [(GU Edizzjoni Spe¢jali bil-Malti, Kapitolu 19, Vol. 6, p. 18)];

f) Id-Decizjoni [Qafas tal-Kunsill 2003/568/GAI tat-22 ta’ Lulju 2003 dwar il-glieda kontra
l-korruzzjoni fis-settur privat] [(GU Edizzjoni Specjali bil-Malti, Kapitolu 19, Vol. 6, p. 182, rettifika
fil-GU 2019, L 255, p. 7)];

g) Id-Decizjoni Kwadru tal-Kunsill 2004/757/GAI tal-25 ta’ Ottubru 2004 li tistabbilixxi
dispozizzjonijiet minimi dwar l-elementi kostitwenti ta’ atti kriminali u ta’ pieni fil-qasam
tat-traffikar illecitu ta’ drogi [(GU 2006, L 153M, p. 94)];

h) Id-Decizjoni Kwadru tal-Kunsill 2008/841/GAI tal-24 ta’ Ottubru 2008 dwar il-glieda kontra
l-kriminalita organizzata [(GU 2008, L 300, p. 42)];

i) Id-Direttiva 2011/36/UE tal-Parlament Ewropew u tal-Kunsill tal-5 ta’ April 2011 dwar
il-prevenzjoni u l-glieda kontra t-traffikar tal-bnedmin u Il-protezzjoni tal-vittmi tieghu, u li
tissostitwixxi d-Dec¢izjoni Kwadru tal-Kunsill 2002/629/GAI [(GU 2011, L 101, p. 1)];

j) Id-Direttiva 2011/93/UE tal-Parlament Ewropew u tal-Kunsill tat-13 ta’ Dicembru 2011 dwar
il-glieda kontra l-abbuz sesswali u l-isfruttament sesswali tat-tfal u l-pedopornografija, u li
tissostitwixxi d-Decizjoni Kwadru tal-Kunsill 2004/68/GAI [(GU 2011, L 335, p. 1, rettifika fil-GU
2012, L 18, p. 7)];

k) Id-Direttiva 2013/40/UE tal-Parlament Ewropew u tal-Kunsill tat-12 ta” Awwissu 2013 dwar attakki
kontra s-sistemi tal-informazzjoni u li tissostitwixxi d-Decizjoni Kwadru tal-Kunsill 2005/222/GAI
[(GU 2013, L 218, p. 8)],

kif ukoll strumenti legali ohrajn jekk dawk l-istrumenti jipprevedu specifikament li din id-Direttiva
tapplika ghar-reati kriminali armonizzati fiha.”

L-Artikolu 4 tad-Direttiva 2014/42, intitolat “Konfiska”, jiddikjara:

“l. L-Istati Membri ghandhom jiehdu l-mizuri mehtiega sabiex ikunu jistghu jikkonfiskaw,
kompletament jew parzjalment, il-mezzi strumentali u r-rikavat jew il-proprjeta li l-valur taghha jkun
ekwivalenti ghal tali mezzi strumentali jew rikavat, soggett ghal kundanna definittiva ghal reat
kriminali, li tista” wkoll tirrizulta minn procedimenti in absentia.

2. Meta l-konfiska abbazi tal-paragrafu 1 ma tkunx possibbli, tal-inqas fejn din l-impossibbilta tkun
ir-rizultat ta’ mard jew harba tal-persuna suspettata jew akkuzata, l-Istati Membri ghandhom jiehdu
l-mizuri mehtiega biex ikunu jistghu jikkonfiskaw il-mezzi strumentali u r-rikavat fkazijiet fejn ikunu
nbdew il-pro¢edimenti kriminali fir-rigward ta’ reat kriminali li jista’ jwassal, direttament jew
indirettament, ghal benefic¢ju ekonomiku, u tali pro¢edimenti setghu wasslu ghal kundanna kriminali
jekk il-persuna suspettata jew akkuzata setghet titressaq quddiem il-qorti.”

L-Artikolu 5 ta’ din id-direttiva, intitolat “Konfiska estiza”, jipprovdi fil-paragrafu 1 tieghu:

“L-Istati Membri ghandhom jadottaw il-mizuri mehtiega sabiex ikunu jistghu jikkonfiskaw,
kompletament jew parzjalment, il-proprjeta li tappartjeni lil persuna li tkun instabet hatja ta’ reat
kriminali li jista’ johloq, direttament jew indirettament, benefic¢ju ekonomiku, fejn qorti abbazi
ta¢-cirkostanzi tal-kaz, inkluzi -fatti specifi¢i u l-evidenza disponibbli, bhal li 1-valur tal-proprjeta jkun
sproporzjonat meta mqgabbel mad-dhul legali tal-persuna li tinstab hatja, tkun sodisfatta li 1-proprjeta
inkwistjoni nkisbet minn imgiba kriminali.”

L-Artikolu 6(1) tal-imsemmija direttiva jipprovdi:

“L-Istati Membri ghandhom jiehdu l-mizuri mehtiega biex ikunu jistghu jikkonfiskaw ir-rikavat, jew
proprjeta ohra li l-valur taghha jkun ekwivalenti ghar-rikavat, li, direttament jew indirettament, tkun
giet ittrasferita minn persuna suspettata jew akkuzata lil partijiet terzi, jew li tkun giet akkwistata
minn partijiet terzi minghand il-persuna suspettata jew akkuzata, tal-inqas jekk dawk il-partijiet terzi
kienu jafu jew suppost li kienu jafu li l-ghan tat-trasferiment jew tal-akkwist kien biex tigi evitata
l-konfiska, abbazi ta’ fatti u ¢irkostanzi konkreti, inkluz li t-trasferiment jew l-akkwist sar minghajr
hlas jew ghal ammont ferm aktar baxx mill-valur fis-suq.”

L-Artikolu 8(1) tad-Direttiva 2014/42 jipprevedi:

“L-Istati Membri ghandhom jiehdu l-mizuri mehtiega biex jizguraw li l-persuni affettwati mill-mizuri
previsti skont din id-Direttiva jkollhom id-dritt ghal rimedju effettiv u process gust sabiex jitharsu
d-drittijiet taghhom.”

Skont 1-Artikolu 14 ta’ din id-direttiva:

“1. [...] l-ewwel erba’ incizi tal-Artikolu 1 u l-Artikolu 3 tad-Decizjoni Kwadru [2005/212], huma
sostitwiti b’din id-Direttiva ghall-Istati Membri marbuta minn din id-Direttiva, minghajr pregudizzju
ghall-obbligi ta’ dawk I-Istati Membri relatati mal-limiti ta’ zmien ghat-traspozizzjoni ta’ [din
id-decizjoni kwadru] fil-ligi nazzjonali.

2. Ghall-Istati Membri marbuta b’din id-Direttiva, ir-referenzi [...] ghad-dispozizzjonijiet tad-[Decizjoni
Kwadru 2005/212] imsemmija fil-paragrafu 1 ghandhom jinftiehmu bhala referenzi ghal din
id-Direttiva.”

Id-dritt Bulgaru

Il-Ligi dwar il-Konfiska

Qabel it-thassir taghha fid-19 ta’ Jannar 2018, iz-Zakon za otnemane v polza na darzhavata na
nezakono pridobito imushtestvo (il-Ligi dwar il-Konfiska favur l-Istat ta’ Assi Miksuba Illegalment)
(DV Nru 38 tat-18 ta’ Mejju 2012, iktar 'il quddiem il-“Ligi dwar il-Konfiska”), li dahlet fis-sehh fid-
19 ta’ Novembru 2012 u li giet imhassra miz-Zakon za protivodeystvie na korupsiata i za otnemane na
nezakonno pridobitoto imushestvo (il-Ligi dwar il-Glieda kontra 1-Korruzzjoni u I-Konfiska tal-Assi
Miksuba Illegalment) (DV Nru 7 tad-19 ta’ Jannar 2018), kienet tipprevedi fl-Artikolu 1 taghha:

“l1) Din il-Ligi tirregola l-kundizzjonijiet u l-modalitajiet tal-konfiska, mill-Istat, tal-assi miksuba
illegalment.

2) Assi bhal dawk imsemmija fil-paragrafu 1 tfisser l-assi li fir-rigward tal-kisba taghhom ma jista’ jigi
kkonstatat ebda sors legali.”

L-Artikolu 2(1) tal-Ligi dwar il-Konfiska kien jipprovdi:
“Il-proceduri deskritti fdin il-Ligi ghandhom jitmexxew irrispettivament minn kwalunkwe proceduri

kriminali 1i jkunu tressqu fil-konfront tal-persuna li tkun taht inkjesta u/jew persuni fkolluzjoni
maghha.”

Skont 1-Artikolu 5(1) ta’ din il-ligi:

“II-[Kummissjoni Inkarigata mill-Konfiska tal-Assi] hija awtorita nazzjonali spe¢jalizzata, indipendenti u
permanenti.”

L-Artikolu 21 tal-imsemmija ligi kien jipprovdi:

“1) II-[Kummissjoni Inkarigata mill-Konfiska tal-Assi] tiftah proceduri bis-sahha ta’ din il-Ligi meta
jkunu jezistu ragunijiet plawzibbli li jigi ssuspettat li ¢erti assi jkunu nkisbu illegalment.

2) Tali ragunijiet jitqiesu li huma plawzibbli meta jirrizulta, wara li tkun saret investigazzjoni, li l-assi
tal-persuna suggetta ghall-investigazzjoni jindikaw irregolaritajiet sostanzjali.”

L-Artikolu 22(1) tal-Ligi dwar il-Konfiska kien jipprevedi:

“L-inkjesta msemmija fl-Artikolu 21(2) ghandha tinfetah permezz ta’ att tad-direttur territorjali
kkonc¢ernat, meta persuna tigi intimata jew akkuzata li wettqet ksur kriminali li jaqa’ taht
id-dispozizzjonijiet li gejjin:

[...]

8. L-Artikoli 201 sa 203 tan-[Nakazatelen kodeks (il-Kodi¢i Kriminali)];

[...]"”.

L-Artikolu 66 ta’ din il-ligi kien jipprovdi:

“1) Assi li l-persuna taht inkjesta tkun ittrasferiet lil persuna guridika jew li tkun wettqet depozitu
fil-kapital tal-persuna guridika fforma ta’ kontribuzzjoni monetarja jew xorta ohra ghandhom ikunu
suggett ghal konfiska fkazijiet fejn il-persuni li jgestixxu jew jikkontrollaw il-persuna guridika kienu
jafu jew fi¢-cirkustanzi kellhom raguni li jissuspettaw li 1-assi kienu nkisbu illegalment.

2) L-assi miksuba illegalment li jappartjenu lill-persuna guridika kkontrollata mill-persuna taht inkjesta

jew mill-persuni li jkunu qeghdin jahdmu flimkien maghha ghandhom ukoll ikunu suggetti ghal
konfiska.

[...]".
Skont 1-Artikolu 75(1) tal-imsemmija ligi:

“Talba gudizzjarja ta’ konfiska favur l-Istat tal-assi miksuba illegalment ghandha titressaq kontra
l-persuna suggetta ghall-investigazzjoni u l-persuni msemmija fl-Artikoli 64, 65, 66, 67 u 71.”

L-Artikolu 76(2) ta’ din l-istess ligi kien jipprevedi:

“Il-persuna suggetta ghall-investigazzjoni u l-persuni msemmija fl-Artikoli 64, 65, 66, 67 u 71
jikkostitwixxu lilhom innifishom bhala konvenuti fil-procedura.”

L-Artikolu 80 tal-Ligi dwar il-Konfiska kien jipprovdi:

“Il-kwistjonijiet li ma humiex irregolati fdin it-tagsima huma suggetti ghad-dispozizzjonijiet
tal-Grazhdanski-protsesualen kodeks [(il-Kodici ta’ Procedura Civili)].”

Il-Kodici ta’ Procedura Civili
L-Artikolu 17(1) tal-Kodici ta’ Procedura Civili jipprevedi:

“Il-qorti ghandha tiddeciedi l-kwistjonijiet kollha rilevanti ghas-soluzzjoni tat-tilwima, b’eccezzjoni
tal-kwistjoni dwar jekk twettaqx ksur kriminali.”

IlI-Kodici Kriminali
L-Artikolu 53 tal-Kodi¢i Kriminali jiddikjara:
“1) Indipendentement mir-responsabbilta kriminali, jigu kkonfiskati favur 1-Istat:

a) l-oggetti li jappartjenu ghall-persuna hatja intizi sabiex jintuzaw jew uzati sabiex jitwettaq ksur
kriminali intenzjonat;

b) l-oggetti li jappartjenu ghall-persuna hatja li kienu suggetti ghal ksur kriminali intenzjonat —
fil-kazijiet espressament previsti fil-parti specjali ta’ dan il-kodici.

2) Jigu wkoll ikkonfiskati favur 1-Istat:

a) l-oggetti, li jservu bhala ghodda jew strument ta’ ksur kriminali, li I-pussess taghhom huwa pprojbit,
u

b) l-oggetti miksuba permezz tal-ksur kriminali, jekk dawn ma jkollhomx jigu rrimborsati jew
irrestitwiti. Meta l-oggetti miksuba jkunu sparixxew jew ikunu gew abbandunati jigi kkonfiskat
ammont li jikkorrispondi ghall-valur taghhom.”

L-Artikolu 201 ta’ dan il-kodici jipprovdi:

“Persuna li, waqt li tkun gieghda taqdi l-funzjonijiet taghha, twettaq mizapproprjazzjoni ta’ fondi, beni
jew oggetti ohra ta’ valur li ma jappartjenux lilha u li jkunu nghataw lilha fil-kuntest tal-funzjonijiet
taghha jew li jkunu gew fdati fidejha sabiex din tiehu hsiebhom u tamministrahom hija suggetta, ghal
din il-mizapproprjazzjoni waqt il-qadi tal-funzjonijiet taghha, ghal piena ta’ prigunerija ta’ massimu ta’
tmien snin u l-qorti tista’ tordna konfiska massima ta’ nofs l-assi tal-persuna hatja kif ukoll ghac¢-cahda
tad-drittijiet taghha [...].”

Skont 1-Artikolu 203(1) tal-imsemmi kodici:

“Peress li 1-mizapproprjazzjoni ta’ kobor specifiku waqt il-qadi ta’ funzjonijiet ta’ amministrazzjoni
tikkostitwixxi kaz partikolarment serju, din hija punibbli b’piena ta’ prigunerija ta’ minn ghaxra sa
ghoxrin sena.”

Il-kawza principali u d-domandi preliminari

Fix-xahar ta’ Lulju 2014, is-Sofiyska gradska prokuratura (il-Prosekutur tal-Belt ta’ Sofija, il-Bulgarija)
informa lill-Kummissjoni Inkarigata mill-Konfiska tal-Assi li tressqu proceduri kriminali kontra BP
fil-kapacita tieghu bhala president tal-kunsill ta’ sorveljanza ta’ bank Bulgaru talli konxjament
inkoraggixxa lil persuni ohra, mix-xahar ta’ Dicembru 2011 sad-19 ta’ Gunju 2014, jimmizapproprjaw
fondi li jappartjenu lill-imsemmi bank, bi ksur tal-Artikolu 201 u tal-Artikolu 203(1) tal-Kodici
Kriminali, ghal valur totali oghla minn 205 miljun lev Bulgaru (BGN) (madwar EUR 105 miljun).

Mid-decizjoni tar-rinviju jirrizulta li dawn il-proc¢eduri kriminali jinsabu pendenti u ghaldaqgstant
ghadhom ma tawx lok ghal decizjoni definittiva jew sahansitra ghal kundanna definittiva.

II-Kummissjoni Inkarigata mill-Konfiska tal-Assi wettqet investigazzjoni li kienet tirrigwarda l-perijodu
mill-4 ta’ Awwissu 2004 sal-4 ta’ Awwissu 2010, li minnha jirrizulta, b'mod partikolari, li BP u
I-membri tal-familja tieghu ghandhom ghad-dispozizzjoni taghhom depoziti bankarji ta’ valur
kunsiderevoli li ma jikkorrispondux ghad-dhul legali taghhom, li wettqu tranzazzjonijiet bankarji
b’mezzi li 1-origini taghhom ma tistax tigi ddeterminata, li akkwistaw assi mobbli u immobbli ta’ valur
kunsiderevoli u li BP ircieva remunerazzjonijiet bis-sahha ta’ kuntratti li fir-rigward taghhom gie
affermat li dawn huma fittizji, fejn id-dhul ir¢evut minn tali tranzazzjonijiet fittizji kellu bhala ghan li
jahbi l-origini illegali tal-mezzi li servew ghall-kisba tal-assi minn BP.

Permezz ta’ decizjoni tal-14 ta’ Mejju 2015, fuq il-bazi tal-punt 8 tal-Artikolu 22(1) tal-Ligi dwar
il-Konfiska, il-Kummissjoni Inkarigata mill-Konfiska tal-Assi ressqet procedura quddiem is-Sofiyski
gradski sad (il-Qorti tal-Belt ta’ Sofija, il-Bulgarija) bil-ghan tal-konfiska tal-assi ta” BP u ta’ membri
tal-familja tieghu kif ukoll ta’ terzi konnessi ma’ BP jew ikkontrollati minn BP, li kienu nkisbu b’'mod
illegali, tal-valur ta’ dawn l-assi fi flus meta dawn inbieghu mill-gdid jew ta’ assi li jirrizultaw
mill-konverzjoni tal-imsemmija assi miksuba b’'mod illegali.

Fuq talba mill-Kummissjoni Inkarigata mill-Konfiska tal-Assi, is-Sofiyski gradski sad (il-Qorti tal-Belt
ta’ Sofija) adottat mizuri kawtelatorji fir-rigward tal-assi li taghhom intalbet il-konfiska.

Fil-kuntest tal-proc¢edura mressqa quddiem il-qorti tar-rinviju, BP u certi partijiet konvenuti fil-kawza
prin¢ipali jsostnu li t-talba ghal konfiska tal-assi mressqa mill-Kummissjoni Inkarigata mill-Konfiska
tal-Assi hija inammissibbli minhabba li, essenzjalment, din tmur kontra d-Direttiva 2014/42. Fil-fatt,
nieqes fil-kawza principali. Skont BP u l-imsemmija partijiet konvenuti, ma tezistix, fuq livell
tal-Unjoni, legizlazzjoni fil-qasam tal-konfiska civili, b’tali mod li I-konfiska tkun tista’ ssehh biss fuq
il-bazi ta’ kundanna definittiva ta’ natura kriminali. Issa, skont dawn l-istess partijiet, il-konvenuti
fil-kawza principali jigu ttrattati bhallikieku kienu gew iggudikati u kkundannati b’'mod definittiv,
liema fatt jippregudika, b’'mod partikolari, il-prezunzjoni ta’ innoc¢enza u d-dritt ghal smigh xieraq.

Il-qorti tar-rinviju tirrileva li jirrizulta espressament mil-Ligi dwar il-Konfiska li I-pro¢edura ta’ konfiska
mressqa quddiem il-qorti ¢ivili hija indipendenti mill-proceduri kriminali mressqa kontra l-persuna
suggetta ghall-investigazzjoni u/jew il-persuni konnessi maghha jew ikkontrollati minnha. Is-semplici
ezistenza ta’ akkuzi kriminali tkun suffi¢jenti sabiex jinghata lok ghal procedura ta’ konfiska civili.
Madankollu, skont il-qorti tar-rinviju, mill-formulazzjoni tad-Direttiva 2014/42 jirrizulta b’'mod car li
kull rabta bejn il-proceduri kriminali u I-procedura ta’ konfiska civili ma ghandhiex tigi eskluza u li din
l-ahhar procedura ma ghandhiex tinghalaq qabel ma jintemmu l-proceduri kriminali. Skont din il-qorti,
il-Ligi dwar il-Konfiska ghalhekk marret lil hinn mill-armonizzazzjoni minima prevista
mid-Direttiva 2014/42 u, ghaldagstant, kienet kuntrarja ghal din tal-ahhar. Peress li BP ghadu ma giex
ikkundannat kriminalment ghall-fatti inkwistjoni fil-kawza princ¢ipali, l-imsemmija qorti tqis li
l-procedura ta’ konfiska civili ghandha tigi sospiza sa ma jinghalqu l-pro¢eduri kriminali mressqa,
b’mod partikolari, kontra BP.

Minhabba li kellha dubji dwar l-interpretazzjoni tad-dispozizzjonijiet tad-Direttiva 2014/42, is-Sofiyski
gradski sad (il-Qorti tal-Belt ta’ Sofija) iddecidiet li tissospendi l-proceduri quddiemha u li taghmel
lill-Qorti tal-Gustizzja d-domandi preliminari li gejjin:

“1) L-Artikolu 1(1) tad-Direttiva [2014/42] li jipprevedi l-istabbiliment ta’ ‘regoli minimi dwar l-iffrizar
tal-proprjeta [assi] fid-dawl tal-possibbilta li tigi kkonfiskata sussegwentement’, ghandu jigi
interpretat fis-sens li jippermetti lill-Istati Membri jadottaw regoli dwar konfiska ¢ivili li ma tkunx
ibbazata fuq kundanna kriminali?

2) Mill-Artikolu 1(1), moqri fid-dawl tal-Artikolu 4(1) tad-Direttiva 2014/42, jirrizulta li s-semplici
tressiq ta’ proceduri kriminali kontra l-persuna li l-proprjeta taghha tkun is-suggett tal-konfiska
huwa bizzejjed sabiex tinfetah u titmexxa procedura ta’ konfiska civili?

3) Huwa ammissibbli li tinghata interpretazzjoni wiesgha tar-ragunijiet previsti fl-Artikolu 4(2)
tad-Direttiva 2014/42 li jippermettu konfiska civili li ma tkunx ibbazata fuq kundanna kriminali?

4) L-Artikolu 5(1) tad-Direttiva 2014/42 ghandu jigi interpretat fis-sens li s-semplici ezistenza ta’
sproporzjon bejn il-valur tal-proprjeta u d-dhul legali tal-persuni hija suffi¢jenti sabiex tiggustifika
l-konfiska ta’ proprjeta bhala r-rikavat dirett jew indirett ta’ reat kriminali, fl-assenza ta’ kundanna
definittiva li tikkonstata li I-persuna wettqet reat kriminali?

5) L-Artikolu 6(1) tad-Direttiva 2014/42 ghandu jigi interpretat fis-sens li jipprevedi 1-konfiska tal-assi
ta’ terzi bhala mizura komplementari jew alternattiva ghall-konfiska diretta jew bhala mizura
komplementari ghall-konfiska estiza?

6) L-Artikolu 8(1) tad-Direttiva 2014/42 ghandu jinftiehem fis-sens li jiggarantixxi l-applikazzjoni
tal-prezunzjoni ta’ innocenza u fis-sens li jipprojbixxi konfiska li ma tkunx ibbazata fuq kundanna
kriminali?”

Fuq l-ammissibbilta tat-talba ghal decizjoni preliminari

I-Kummissjoni Inkarigata mill-Konfiska tal-Assi kif ukoll il-Gvern Bulgaru u dak Cek isostnu li t-talba
ghal decizjoni preliminari hija inammissibbli.

Skont dawn il-partijiet ikkoncernati, l-interpretazzjoni tad-Direttiva 2014/42 ma hijiex rilevanti
ghall-finijiet tas-sentenza fil-kawza princ¢ipali. Fil-fatt, qabel kollox, din id-direttiva ghandha bhala ghan
li tistabbilixxi regoli minimi relatati mal-konfiska tal-assi fil-qasam kriminali, filwaqt li I-pro¢edura ta’
konfiska mressqa fil-kawza prin¢ipali, ta’ natura ¢ivili, hija indipendenti mill-izvolgiment jew
mir-rizultat ta’ proceduri kriminali. Sussegwentement, it-talba ghal konfiska tal-beni tal-imsemmija
kummissjoni ssib l-origini taghha fil-ksur kriminali ta’ mizapproprjazzjoni ta’ fondi, previst
fl-Artikoli 201 sa 203 tal-Kodic¢i Kriminali. Issa, dan il-ksur ma jissemma febda wiehed mill-atti
elenkati fl-Artikolu 3 tad-Direttiva 2014/42, li jiddetermina l-kamp ta’ applikazzjoni ratione materiae
ta’ din id-direttiva. Fl-ahhar nett, il-Kummissjoni Inkarigata mill-Konfiska tal-Assi u I-Gvern Bulgaru
jindikaw li t-terminu ghat-traspozizzjoni tad-Direttiva 2014/42 gie ffissat ghall-4 ta’ Ottubru 2016
mill-Artikolu 12 ta’ din id-direttiva, filwaqt li l-pro¢edura quddiem il-qorti tar-rinviju tressqet fit-
22 ta’ Marzu 2016, b’tali mod li d-dispozizzjonijiet ta’ din id-direttiva ma humiex applikabbli ratione
temporis ghall-procedura fil-kawza princ¢ipali.

Fdan ir-rigward, ghandu jitfakkar li, skont gurisprudenza stabbilita, id-domandi dwar l-interpretazzjoni
tad-dritt tal-Unjoni maghmula mill-qorti nazzjonali fil-kuntest legali u fattwali li tiddefinixxi taht
ir-responsabbilta taghha, u li fir-rigward taghhom ma hijiex il-Qorti tal-Gustizzja li ghandha tivverifika
l-ezattezza, jibbenefikaw minn prezunzjoni ta’ rilevanza. Ir-rifjut tal-Qorti tal-Gustizzja li tiddeciedi
dwar domanda maghmula minn qorti nazzjonali huwa possibbli biss jekk jidher b’'mod manifest li
l-interpretazzjoni mitluba tad-dritt tal-Unjoni ma ghandha ebda rabta mal-fatti jew mas-suggett
tat-tilwima fil-kawza principali, meta l-problema hija ta’ natura ipotetika jew inkella meta 1-Qorti
tal-Gustizzja ma jkollhiex il-punti ta’ fatti u ta’ ligi necessarji sabiex taghti risposta b’mod utli
ghad-domandi li jkunu sarulha (sentenzi tal-24 ta’ Gunju 2008, Commune de Mesquer, C-188/07,
EU:C:2008:359, punt 30, u tat-13 ta’ Novembru 2018, Levola Hengelo, C-310/17, EU:C:2018:899,
punt 28).

Issa, meta, bhal f'din il-kawza, ma jidhirx b’'mod manifest li l-interpretazzjoni ta’ dispozizzjoni tad-dritt
tal-Unjoni ma jkollha ebda rabta mal-fatti jew mas-suggett tal-kawza principali, l-oggezzjoni bbazata
fuq in-nuqqas ta’ applikabbilta ta’ din id-dispozizzjoni fil-kawza principali ma tikkoncernax
l-ammissibbilta tat-talba ghal decizjoni preliminari, izda tqum fuq il-mertu tad-domandi (sentenza tat-
12 ta’ Dicembru 2019, Slovenské elektrarne, C-376/18, EU:C:2019:1068, punt 29 u l-gurisprudenza
¢citata).

Konsegwentement, it-talba ghal domanda preliminari hija ammissibbli.
Fuq il-mertu

Kunsiderazzjonijiet preliminari

Fil-kuntest tal-procedura ta’ kooperazzjoni bejn il-qrati nazzjonali u 1-Qorti tal-Gustizzja stabbilita
fl-Artikolu 267 TFUE, hija din tal-ahhar li trid taghti lill-qorti tar-rinviju risposta utli li tippermettilha
tiddeciedi l-kawza quddiemha. Ghal dan il-ghan, jekk ikun il-kaz, il-Qorti tal-Gustizzja ghandha
tirriformula d-domandi maghmula lilha. Il-fatt li qorti nazzjonali fformulat, minn perspettiva formali,
domanda preliminari billi rreferiet ghal ¢erti dispozizzjonijiet tad-dritt tal-Unjoni ma jipprekludix
lill-Qorti tal-Gustizzja milli tipprovdi lil dik il-qorti bl-elementi kollha ta’ interpretazzjoni li jistghu
jkunu utli ghad-decizjoni tal-kawza li ghandha quddiemha, indipendentement minn jekk ghamlitx
riferiment ghalihom jew le fl-espozizzjoni tad-domandi taghha. Fdan ir-rigward, hija 1-Qorti
tal-Gustizzja li ghandha tislet, mill-elementi kollha pprovduti mill-qorti nazzjonali, u b’mod partikolari
mill-motivazzjoni tad-decizjoni tar-rinviju, il-punti tad-dritt tal-Unjoni li jehtiegu interpretazzjoni
fid-dawl tas-suggett tat-tilwima (sentenza tal-5 ta’ Dicembru 2019, EVN Bulgaria Toplofikatsia u
Toplofikatsia Sofia, C-708/17 u C-725/17, EU:C:2019:1049, punt 46 u l-gurisprudenza ccitata).

Permezz tad-domandi taghha, il-qorti tar-rinviju tistagsi lill-Qorti tal-Gustizzja dwar l-interpretazzjoni
tad-dispozizzjonijiet tad-Direttiva 2014/42. Madankollu, hekk kif osservat l-Avukat Generali
fil-punt 41 tal-konkluzjonijiet taghha, l-atti ta’ mizapproprjazzjoni ta’ fondi, hekk kif deskritti
fid-dec¢izjoni tar-rinviju, ma jikkostitwixxux wiehed mill-ksur kopert mill-istrumenti guridi¢i elenkati
b’mod ezawrjenti fl-Artikolu 3 tad-Direttiva 2014/42, fejn ghalhekk is-suggett tal-pro¢edura nazzjonali
mressqa mill-Kummissjoni Inkarigata mill-Konfiska tal-Assi jevita l-kamp ta’ applikazzjoni ratione
materiae tal-imsemmija direttiva.

Barra minn hekk mill-Artikolu 14(1) tad-Direttiva 2014/42 jirrizulta li din id-direttiva tissostitwixxi biss
l-ewwel erba’ inc¢izi tal-Artikolu 1 kif ukoll 1-Artikolu 3 tad-Decizjoni Kwadru 2005/212 ghall-Istati
Membri marbuta bid-direttiva, liema fatt ghandu bhala konsegwenza, hekk kif indikat 1-Avukat
Generali, essenzjalment, fil-punti 48 u 49 tal-konkluzjonijiet taghha, li 1-Artikoli 2, 4 u 5
tal-imsemmija Decizjoni Kwadru jinzammu fis-sehh wara l-adozzjoni tad-Direttiva 2014/42.

Fdan il-kaz, mill-formulazzjoni tal-Artikolu 2(1) tad-Decizjoni Kwadru 2005/212 jirrizulta li l-Istati
Membri ghandhom jadottaw il-mizuri necessarji sabiex tkun permessa l-konfiska shiha jew parzjali
tal-mezzi strumentali jew tar-rikavat provenjenti minn ksur kriminali punibbli b’piena ta’ prigunerija
ta’ tul superjuri ghal sena, filwaqt li 1-ksur ikkonstatat mill-qorti tar-rinviju huwa punibbli b’piena ta’
prigunerija ta’ bejn 10 u 20 sena u, ghalhekk, ghandu jaqa’ fil-kamp ta’ applikazzjoni ta’ din
id-decizjoni kwadru.

Ghaldagstant, bla hsara ghall-interpretazzjoni tal-portata tad-Dec¢izjoni Kwadru 2005/212,
id-dispozizzjonijiet ta’ din tal-ahhar necessarjament jaghmlu parti mill-elementi ta’ dritt tal-Unjoni li,
fid-dawl tal-kawza prin¢ipali u tal-indikazzjonijiet ipprovduti mill-qorti tar-rinviju, ghandhom jittiehdu
inkunsiderazzjoni mill-Qorti tal-Gustizzja sabiex din tal-ahhar taghti risposta utli ghad-domandi li
sarulha.

Fuq id-domandi preliminari

Fid-dawl tal-punti prec¢edenti, hemm lok li jigi kkunsidrat li, permezz tad-domandi taghha, li jehtieg li
jigu ezaminati flimkien, il-qorti tar-rinviju tistagsi, essenzjalment, jekk id-Decizjoni Kwadru 2005/212
ghandhiex tigi interpretata fis-sens li jipprekludi legizlazzjoni ta’ Stat Membru li jipprevedi li
l-konfiska tal-assi miksuba illegalment tigi ordnata minn qorti nazzjonali fi tmiem procedura li la hija
suggetta ghall-konstatazzjoni ta’ ksur kriminali u lanqas, a fortiori, ghall-kundanna tal-awturi prezunti
ta’ tali ksur.

Sabiex tinghata risposta ghal din id-domanda, hemm lok li jitfakkar li d-Decizjoni Kwadru 2005/212
hija bbazata fuq id-dispozizzjonijiet tat-Titolu VI tat-Trattat UE, fil-verzjoni tieghu li tipprecedi
t-Trattat ta’ Lisbona, intitolat “Dispozizzjonijiet dwar il-kooperazzjoni tal-pulizija u gudizzjarja f'materji
kriminali” [traduzzjoni mhux uffi¢jali], b'mod iktar partikolari fuq 1-Artikolu 29, 1-Artikolu 31(1)(c) u
1-Artikolu 34(2)(b) UE.

L-Artikolu 31(1)(c) UE jesponi li l-azzjoni komuni fil-qasam tal-kooperazzjoni fmaterji kriminali hija
intiza li tizgura, sa fejn huwa necessarju ghat-titjib ta’ din il-kooperazzjoni, il-kompatibbilta tar-regoli
applikabbli fl-Istati Membri. F'dan il-kuntest, id-Dec¢izjoni Kwadru 2005/212 ghandha bhala ghan li
tiggarantixxi, bhalma tiddikjara l-premessa 10 taghha, li 1-Istati Membri kollha jkollhom legizlazzjoni
effikaci fil-qasam tal-konfiska tar-rikavat tar-reat.

Huwa ghalhekk li 1-Artikolu 2(1) tad-Decizjoni Kwadru 2005/212 jirrikjedi li 1-Istati Membri jadottaw
il-mizuri necessarji sabiex tkun tista’ ssir il-konfiska shiha jew parzjali tal-mezzi strumentali u
tar-rikavat provenjenti minn ksur kriminali suggetti ghal piena ta’ prigunerija ta’ tul superjuri ghal
sena, jew ta’ assi li l-valur taghhom jikkorrispondi ghal dan ir-rikavat, filwaqt li r-raba’ inciz
tal-Artikolu 1 taghha jiddefinixxi 1-“konfiska” bhala piena jew mizura ordnata minn qorti wara
procedura li tirrigwarda ksur kriminali wiehed jew iktar, li jaghti lok ghac-¢ahda permanenti tal-assi.

Kif jirrizulta wkoll mill-premessa 10 taghha, id-Decizjoni Kwadru 2005/212 hija asso¢jata ma’ proposta
tar-Renju tad-Danimarka li wasslet ghall-adozzjoni tad-De¢izjoni Kwadru tal-Kunsill 2006/783/GAI
tas-6 ta’ Ottubru 2006 dwar l-applikazzjoni tal-principju ta’ rikonoxximent reciproku ghal ordnijiet ta’
konfiska (GU 2010, L 239M, p. 340). Kif tindika I-premessa 8 ta’ din l-ahhar decizjoni kwadru, l-ghan
taghha huwa li tigi ffacilitata 1-kooperazzjoni bejn I-Istati Membri fil-qasam tar-rikonoxximent
reciproku u tal-ezekuzzjoni tad-decizjonijiet ta’ konfiska ta’ assi b’tali mod li Stat Membru jkun
obbligat jirrikonoxxi u jezegwixxi fit-territorju tieghu id-decizjonijiet ta’ konfiska moghtija minn qorti
ta’ Stat Membru iehor kompetenti f'materji kriminali.

Konsegwentement, fid-dawl tal-ghanijiet u tal-formulazzjoni tad-dispozizzjonijiet tad-Decizjoni
Kwadru 2005/212 kif ukoll tal-kuntest li fih din giet adottata, hemm lok li jigi kkunsidrat li
l-imsemmija Decizjoni Kwadru hija att intiz li jobbliga lill-Istati Membri jistabbilixxu regoli minimi
komuni ta’ konfiska tal-mezzi strumentali u rikavat b’rabta ma’ ksur kriminali, bil-ghan li jigi ffacilitat
ir-rikonoxximent rec¢iproku tad-decizjonijiet gudizzjarji ta’ konfiska adottati fil-kuntest ta’ proceduri
kriminali, hekk kif osservat ukoll I-Avukat Generali fil-punt 63 tal-konkluzjonijiet taghha.

Ghaldagstant id-Dec¢izjoni Kwadru 2005/212 ma tirregolax il-konfiska ta’ mezzi strumentali u ta’
rikavat provenjenti minn attivitajiet illegali li hija ordnata minn qorti ta’ Stat Membru fil-kuntest ta’
proceduri jew wara proceduri li ma jkunux ibbazati fuq il-konstatazzjoni ta’ ksur jew ta’ numru ta’ ksur
kriminali.

Din l-interpretazzjoni b’ebda mod ma hija invalidata bl-Artikolu 2(2) tal-imsemmija decizjoni kwadru.
Fil-fatt, din id-dispozizzjoni semplicement tiddikjara li, fir-rigward tal-ksur fiskali, 1-Istati Membri

jistghu jirrikorru ghal proceduri minbarra proceduri kriminali sabiex icahhdu lill-awtur mir-rikavat
tar-reat. Hija ma tistax tigi interpretata, a contrario, bhala li tfisser li I-Istati Membri jigu mcahhda

mill-possibbilta li jistabbilixxu proceduri ta’ konfiska minbarra proceduri kriminali li ma jkunux relatati
ma’ ksur fiskali. Fil-fatt, tali projbizzjoni tkun tmur lil hinn mill-portata tar-regoli minimi stabbiliti
mid-Decizjoni Kwadru 2005/212.

Fdan il-kaz, jidher li I-proc¢edura ta’ konfiska pendenti quddiem il-qorti tar-rinviju hija ta’ natura ¢ivili
u tikkoezisti, fid-dritt intern, ma’ sistema ta’ konfiska rregolata mid-dritt kriminali. Certament,
bis-sahha tal-Artikolu 22(1) tal-Ligi dwar il-Konfiska, tali procedura titressaq mill-Kummissjoni
Inkarigata mill-Konfiska tal-Assi meta din tal-ahhar tigi informata bil-fatt li persuna hija akkuzata li
wettqet ¢ertu ksur kriminali. Madankollu, mill-process ghad-dispozizzjoni tal-Qorti tal-Gustizzja u
mill-ispjegazzjonijiet moghtija, waqt is-seduta, mill-Kummissjoni Inkarigata mill-Konfiska tal-Assi,
mill-Gvern Bulgaru u mill-Kummissjoni Ewropea jirrizulta li, konformement mad-dispozizzjonijiet
tal-imsemmija ligi, ladarba tinfetah, din il-procedura, li tikkoncentra ruhha eskluzivament fuq l-assi li
dwarhom ikun allegat li nkisbu illegalment, titwettaq b’'mod indipendenti minn proceduri kriminali
eventwali mressqa kontra l-awtur prezunt tal-ksur kif ukoll mill-ezitu ta’ tali proceduri, b’'mod
partikolari mill-kundanna eventwali tal-imsemmi awtur.

F'dawn ic-¢irkustanzi, hemm lok li jigi kkonstatat li d-decizjoni li l-qorti tar-rinviju hija mitluba li
tadotta fil-kawza prin¢ipali ma tidholx fil-kuntest jew fl-ezitu ta’ proceduri li jirrigwardaw ksur jew
numru ta’ ksur kriminali. Ghaldagstant hija ma taqax fil-kamp ta’ applikazzjoni tad-Decizjoni
Kwadru 2005/212.

Fid-dawl tal-kunsiderazzjonijiet precedenti, jehtieg li r-risposta ghad-domandi maghmula tkun li
d-Decizjoni Kwadru 2005/212 ghandha tigi interpretata fis-sens li ma tipprekludix legizlazzjoni ta’ Stat
Membru li tipprevedi li 1-konfiska ta’ assi miksuba illegalment tigi ordnata minn qorti nazzjonali fi
tmiem procedura li la hija suggetta ghall-konstatazzjoni ta’ ksur kriminali u lanqas, a fortiori,
ghall-kundanna tal-awturi prezunti ta’ tali ksur.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija partijiet,
ma jistghux jithallsu lura.

Ghal dawn il-motivi, II-Qorti tal-Gustizzja (It-Tielet Awla) taqta’ u tiddeciedi:

Id-Decizjoni Kwadru tal-Kunsill 2005/212/GAI tal-24 ta’ Frar 2005 dwar il-konfiska ta’ rikavati,
mezzi strumentali u proprjeta konnessi mal-kriminalita ghandha tigi interpretata fis-sens li ma
tipprekludix legizlazzjoni ta’ Stat Membru li tipprevedi li 1-konfiska ta’ assi miksuba illegalment

tigi ordnata minn qorti nazzjonali fi tmiem procedura li la hija suggetta ghall-konstatazzjoni ta’
ksur kriminali u lanqas, a fortiori, ghall-kundanna tal-awturi prezunti ta’ tali ksur.

Firem

